
Annotatsiya. Ushbu maqolada raqamli iqtisodiyot sharoitida xizmat ko‘rsatish sohasi 

rivojlanishining xorij tajribasi yoritib berilgan. Xizmat ko‘rsatish sohasi rivojlanishi va 

rivojlangan mamlakatlar yalpi ichki mahsulotida xizmatlarning ulushi tahlil qilingan. 

Raqamli iqtisodiyot XXI asr iqtisodiyotidir. Texnologik taraqqiyot global iqtisodiy 

modellarning o‘zgarishiga katta ta’sir qiladi. Ushbu global tendensiya ko‘plab rivojlangan 

mamlakatlarning iqtisodiy tuzilishiga sezilarli darajada ta’sir ko‘rsatdi. Butun dunyoda 

raqamlashtirish turli sohalarga shiddat bilan kirib bormoqda. Raqamli iqtisodiyot eng 

rivojlangan mamlakatlar yoki “raqamli yetakchilar” bugungi kunda Norvegiya, Shvetsiya, 

Shveytsariya, Daniya, Finlyandiya, Singapur, Janubiy Koreya, Buyuk Britaniya, Gonkong va 

AQShdir. 

TOP 10 talikka AQSh, Buyuk Britaniya, Daniya, Finlyandiya, Singapur, Janubiy 

Koreya va Gonkong ham kiradi. AQShda raqamli iqtisodiyotning ulushi 10,9 foiz, Xitoyda 10 

foiz, Yevropa Ittifoqida 8,2 foiz, Braziliyada 6,2 foiz, Rossiyada esa 3,9 foizni tashkil etadi. 

Dunyo tajribasida rivojlangan va yuqori o‘sish sur’atlariga ega bo‘lgan mamlakatlar 

amaliyoti ko‘rsatishicha, xizmat ko‘rsatish sohasining rivojlanib borishi insonlar moddiy 

farovonligi va turmush sifatini oshirishga olib keladi. 

Ma’lumki, ХIХ asrning oxirlarida E.Engel tomonidan aholi daromadini o‘sishi bilan 

iste’mol tarkibini o‘zgarishini statistik jihatdan bog‘liqligini asoslab bergan edi. E.Engelning 

birinchi qoidasiga ko‘ra daromadlar darajasi qanchalik yuqori bo‘lsa, iste’molchilar 

daromadining shunchalik kam qismini sifati past bo‘lgan tovarlarga sarflashadi. Ikkinchi 

qoidasiga ko‘ra, аholining turmush sharoiti va daromadlari darajasi qanchalik yuqori bo‘lsa, 

iste’molchi sarfining katta qismini yuqori sifatli tovarlar va xizmatlarga sarflanadi. 

E.Engelning ikkinchi qoidasiga ko‘ra, aholining farovonligi va daromadlari qanchalik yuqori 

bo‘lsa, ular oilaviy budjetining kam qismini oziq-ovqat mahsulotlariga, ko‘p qismini esa servis 

xizmatlariga sarflashadi. 

Rivojlangan mamlakatlarda oilaviy budjetning 18-20 %i oziq-ovqat mahsulotlarining 

iste’moliga, 35-40 %i esa xizmatlarga sarflanadi. E.Engel tomonidan e’tirof etilgan 

qonuniyatni ba’zi tadqiqotchilar ilmiy-texnik taraqqiyot natijasida ijtimoiy unumdorlikka 

bog‘liq deb ta’kidlashadi. Olib borilgan tadqiqotlarga ko‘ra, AQSHda kompyuterlarni ishlab 

chiqarish sohasiga ta’siri natijasida keyingi o‘n yillikda YAIMning o‘sishi 5-7 %ni tashkil 

etgan. 2000-yillarda axborot texnologiyali ishlab chiqarishda bir ishlovchi hissasiga to‘g‘ri 

keladigan qo‘shilgan qiymat miqdori 10,4% ni tashkil qilgan6. Bu holat iqtisodiyotning boshqa 

sohalariga nisbatan ancha yuqoridir. Bundan tashqari YAIMni yaratishda axborot 

texnologiyalarining hissasi oshib borishi resurslardan foydalanish darajasini ham oshib 

borishiga olib kelmoqdaki, natijada boshqa tarmoqlarda samaradorlikning o‘sishida o‘z aksini 

topmoqda. 

E.Engel tomonidan e’tirof etilgan iste’mol tarkibini daromadlarning o‘sishiga 

bog‘liqligi haqidagi qonuniyati ushbu yo‘nalishda tadqiqotlar olib borishga turtki bo‘ldi. 

Xususan, turli xil tovar va xizmatlarga to‘lov qobiliyatini daromadga nisbatan 

egiliuvchanlik koeffitsiyenti va boshqa yo‘nalishdagi tadqiqotlar shular jumlasidandir7. Sanoat, 

qishloq xo‘jaligi va xizmat ko‘rsatish sohasida ish bilan bandlik taqsimoti aholi jon boshiga 

to‘g‘ri keladigan real yapli ichki mahsulot bilan chambarchas bog‘liqdir. Agar qishloq xo‘jaligi 

hissasi daromadlarga talab elastikligi farqi bilan tushuntirilsa, xizmat ko‘rsatish sohasidagi 

o‘zgarishlar uchinchi sektor (xizmat ko‘rsatish)ni birinchi (qishloq xo‘jaligi) va ikkinchi 

(sanoat) sektorga nisbatan past unumdorlik darajasi bilan ifodalanadi. Bu haqda sanoatda yalpi 

omilli unumdorlik o‘sishi va xizmat ko‘rsatish sektorini rivojlanishi o‘rtasidagi yuqori 

korrelyatsiya koeffitsiyenti mavjudligidan dalolat beradi. 

Osiyo unumdorlik tashkiloti hisoblariga ko‘ra, Osiyoning biq qator mamlakatlarida 

ushbu korrelyatsiya koeffitsiyenti quyidagicha (1-jadval). 

1-jadval 

Xizmat ko‘rsatish sohasi rivojlanishi va sanoatda unumdorlikning o‘sishi o‘rtasida 

korrelyatsiya8 

Mamlakat Korrelyatsiya koeffitsiyenti 

Janubiy Koreya 0,82 

Tailand 0,62 

Malayziya 0,59 

Yaponiya 0,95 

 

Xorijiy iqtisodiy adabiyotlarda milliy xo‘jaliklarning alohida tarmoqlarida unumdorlik 

(samaradorlik) darajasidagi farq ХХ asrning 70-yillaridan tadqiqot predmeti bo‘la boshlagan. 

O‘sha davrdayoq kapital sig‘imining yuqoriligi bilan ajralib turadigan (sanoat va qishloq 

xo‘jaligi) iqtisodiyot sektorlariga nisbatan jonli mehnati ko‘p bo‘lgan tarmoqlarda (xizmat 

ko‘rsatish) unumdorlik yuqoriligi tan olingan. Bu haqida V.Baumol, S.Blekmen va Ye.Volflor 

o‘z tadqiqotlarida to‘xtalib o‘tishgan. Quyidagi jadvalda 1981-2023-yillarda rivojlangan 

mamlakatlarda xususiy unumdorlik ko‘rsatkichlaridan birining o‘sish sur’ati statistikasi 

keltirilgan. 

2-jadval 

Rivojlangan mamlakatlarda 1981-2023-yillarda xizmat ko‘rsatish sohasida mehnat 

unumdorligi o‘sish darajasi9 (%да) 

                                                           
6 Мельянцев В. Информационная революция-феномен новой экономики. Мировая эканомика и международные  
  отношения. https://istina.msu.ru/publications/article/203390385/ 
7 https://cyberleninka.ru/article/n/vliyanie-razvitiya-sfery-uslug-na-uroven-dohodov-ee-rabotnikov 
8 https://www.imf.org/external/np/seminars/eng/2012/korea/pdf/lee.pdf 

https://istina.msu.ru/publications/article/203390385/
https://cyberleninka.ru/article/n/vliyanie-razvitiya-sfery-uslug-na-uroven-dohodov-ee-rabotnikov
https://www.imf.org/external/np/seminars/eng/2012/korea/pdf/lee.pdf

Yillar Kanada Germaniya Fransiya Angliya Yaponiya AQSH 

1981-1990 1,5 2,6 2,6 1,7 2,3 0,2 

1991-2000 1,0 2,0 1,9 0,8 1,9 0,1 

2001-2010 1,0 1,9 1,8 1,0 1,9 0,1 

2011-2020 1,1 2,0 1,9 1,5 2,2 0,2 

2021-2023 1,5 2,1 2,0 2,0 2,3 0,3 

 

2-jadvaldan ko‘rinib turibdiki, 1981-2010-yillarda xizmat sohasida mehnat 

unumdorligini pasayishi barcha mamlakatlarda ro‘y bergan, ayniqsa tahliliy davrlar oralig‘ida 

Fransiyada (2,6%dan 1,8%gacha), Angliyada (1,7%dan 1,0%gacha), Germaniyada (2,6%dan 

1,9%gacha) mazkur ko‘rsatkichni pasayish tendentsiyasi yuqoriroq bo‘lgan. Shu bilan birga, 

2011-2023-yillarda xizmat sohasida mehnat unumdorligini o‘shishi barcha mamlakatlarda 

kuzatilgan. Bu esa, asosan raqamli texnologiyalarni xizmat ko‘rsatish jarayonlariga joriy 

qilinishi va inson kapitalining soha rivojlanishining intensiv omil sifatidagi rolini o‘sishi bilan 

bog‘liqdir. 

Umuman xizmat ko‘rsatish sohasida samaradorlik darajasi sanoat va qishloq xo‘jaligiga 

nisbatan past darajada ekanligini ko‘rishimiz mumkin. 

XXI asr boshlarida faol rivojlanayotgan mamlakatlar iqtisodiyoti teng huquqli 

ishbilarmonlik hamkorligi, ijtimoiy mas’uliyatli siyosat va iqtisodiy ijtimoiylashuv tamoyillari 

ustunlik qiladigan ko‘p qutbli dunyoning shakllanishiga yordam berdi. 

Rivojlangan mamlakatlar yalpi ichki mahsulotida xizmatlarning ulushi 75,0%ga 

yaqinlashdi va o‘sishda davom etmoqda. Hozirgi vaqtda, agar uning xizmat ko‘rsatish sohasi 

YaIMning 65,0 %dan kamrog‘ini ishlab chiqarsa, mamlakatni rivojlangan davlatlar qatoriga 

kiritish mumkin emas. Yevropa Ittifoqi mamlakatlarida xizmatlar yalpi ichki mahsulotning 

taxminan 65-75 % va band bo‘lganlarning 65,0% ni tashkil qiladi; Yaponiyada – mos ravishda 

62,0% ва 60,0%. Asosiy fondlarning 40,0 %i xizmat ko‘rsatish sohasida jamlangan. Bundan 

tashqari, dunyodagi to‘g‘ridan-to‘g‘ri investitsiyalarning 40,0% shu yerda joylashgan10. 

Keyingi yillarda rivojlangan mamlakatlar iqgtisodiyotida xizmatlar hajmining barqaror 

o‘dsishi eng muhim hodisa sifatida raqamli transformatsiyalashishning muntazam xizmat 

ko‘rsatish jarayonlarida aks etishi bilan bog‘liqdir. Bunday o‘sishni  ta’minlaydigan omillar 

doirasi juda keng bo‘lib, bular qatoriga turli xizmatlarga, xususan, raqamli xizmatlarga 

barqaror talabni oshib borishi natijasida aholi farovonligi ancha yuqori darajaga ko‘tarilmoqda. 

Ta’kidlash joizki, ko‘rsatilayotgan xizmatlar hajmi o‘sishining salmoqli qismi 

korxonalarga ularni ko‘rsatishning zamonaviy texnologiyalaridan foydalanish hisobiga 

ta’minlanmoqda. Bunday texnologiyalarga logistika texnologiyalari, axborot texnologiyalari 

va boshqalar kiradi. 

Shunday qilib, xizmat ko‘rsatish sohasi rivojlangan mamlakatlar iqtisodiyotida muhim 

o‘rin tutadi, bu yerda uning ishlab chiqarish bilan integratsiyalashuvining faol jarayonlari sodir 

bo‘moqda. 

                                                                                                                                                                                                      
9 https://www.commerce.gov/data-and-reports/reports/1996/03/service-industries-and-economic-performance 
10 European Innovation Scoreboard 2010 // European Commission. - 2003. - Nov. 2010. 

https://www.commerce.gov/data-and-reports/reports/1996/03/service-industries-and-economic-performance

